
A violencia no 4dmbito doméstico repercute significativamente
no benestar tanto dos pais e dos coidadores implicados de forma
directa neste tipo de situaciéns, como dos menores que son teste-
munas dos episodios violentos. Diversos estudos sinalaron que a
presenza de violencia familiar constitte un factor de risco para o
desenvolvemento de condutas antisociais nos menores expostos.
Debido a isto, o obxectivo deste estudo é avaliar a influencia da
exposicion 4 violencia familiar na infancia sobre as condutas an-
tisociais levadas a cabo polos menores no tltimo ano, asi como
as posibles diferenzas en funcién do centro de procedencia. A
mostra estivo composta por 355 menores procedentes de centros
de reeducacion e de centros de proteccién da comunidade auté-
noma de Galicia. Os resultados obtidos a través da informacién

dos técnicos reflicten que aqueles menores de centros de protec-
cién que foron testemunas de malos tratos na familia rexistraron
actos violentos de forma significativa. De igual modo, a exposicion
4 violencia familiar na infancia influiu significativamente sobre
as condutas agresivas, as condutas contra normas e o vandalis-
mo avaliadas mediante o Cuestionario de Conduta Antisocial.
Palabras chave: violencia familiar, exposicion, adolescentes, con-
duta antisocial, centros de menores.

INTRODUCION

Durante anos, os investigadores do dmbito da violencia do-
méstica centraron o seu interese na vitimizacidon das mulleres,
deixando relativamente esquecido un dos eixes bésicos desta
problemética: os menores. Ata hai apenas tres décadas non se
tivera en conta o papel que representan os fillos dentro deste
contexto, nin as posibles consecuencias que poderia ter neles a
vivencia dunha situacién violenta desta indole. O que si podia
intuirse é que esta situacién probablemente terfa un impacto
negativo nalgunha faceta das suas vidas.

Asi, numerosos autores comezaron a poifier atencién nas
chamadas «vitimas invisibles» da violencia doméstica, con-
tribuindo coas stas investigacions ao desenvolvemento dun
corpo de cofiecemento sobre o asunto en cuestién (Holt,
Buckley e Whelan, 2008; Lewis et al., 2010). Coa publicacién
dos primeiros estudos empiricos deu comezo a chamada «pri-
meira xeracion de investigaciéon» sobre o tema, que abrangue
aproximadamente unha década entre principios dos anos 8o
e principios dos go. Esta primeira xeracion estaba centrada en
documentar a asociacién entre a violencia dos homes cara ds
mulleres e varios tipos de sintomatoloxia nos nenos expostos a
ela (Levendosky e Graham-Bergmann, 2001).

Os investigadores distinguian nos seus traballos entre sin-
tomatoloxia internalizante, onde se inclufan problemas como
enurese, pesadelos, depresion, ansiedade, baixa autoestima ou

queixas psicosomdticas; e sintomatoloxia externalizante, que
abranguia rabechas, comportamento disruptivo e agresivo, de-
lincuencia e violencia (Fantuzzo e Lindquist, 1989). De xeito
mais especifico, alguns investigadores encontraron que a expo-
sicidn 4 violencia doméstica na infancia poderia xerar un ciclo
de violencia interxeracional, é dicir, a observacion de violencia
no fogar durante a infancia poderia incrementar a probabilidade
de protagonizar actos semellantes na adultez por parte daqueles
que foron testemuiias de situacions violentas (Ehrensaft et al.,
2003; Jankowski, Leitenberg, Henning e Coffey, 1999).

Tras a revisién tedrica de Fantuzzo e Lindquist (1989) sobre
as limitaciéns conceptuais e metodoldxicas que caracterizaban
os estudos sobre a temitica, produciuse un punto e 4 parte na
investigacion sobre a exposicion 4 violencia doméstica, dando
lugar & «segunda xeracion de investigacion>. Neste segundo
periodo, os estudos empregaron desefios de investigaciéon méis
sofisticados e utilizaron modelos que incluian variables media-
doras e moderadoras (Orue e Calvete, 2012).

A maioria dos autores estdn de acordo en que a exposicién
4 violencia doméstica «acontece cando os nenos ven, oen e in-
tervefien directamente, ou son conscientes das consecuencias
de abuso fisico ou sexual que acontece entre as suas figuras pa-
renterais>» (Edleson, 1999). Algtns autores diferencian entre a
exposicion mediante observacién directa, é dicir, os menores
presencian o abuso fisico ou sexual dun coidador cara a outro; e
a exposicion indirecta, cando os nenos observan as consecuen-
cias ou oen falar sobre o acto violento (Holden, 2003; Holt et
al,, 2008). Ademais, comézase a poiier atencién no feito de que
a muller tamén pode ser a agresora (Moretti, Obsuth, Odgers
e Reebye, 2006), que a violencia sexa bidireccional ou mesmo
que poida afectar a outros membros da familia (Patré e Limi-
nana, 2005).

Evans et al. (2008) levaron a cabo unha revisién cuantitativa
cuns resultados que confirmaron a existencia de relacién entre
a exposicién 4 violencia doméstica na infancia e a presenza de
sintomas internalizantes, externalizantes e traumaticos. Encon-
traron ademais diferenzas significativas en funcién do xénero

con respecto aos problemas externalizantes, é dicir, os rapaces
que tiveran unha historia de exposicion 4 violencia domésti-
ca exhibian significativamente madis problemas externalizantes
que as rapazas cunha historia similar. Estes resultados vifieron
corroborar os achados en duas meta-anélises previas (Kitzman,
Gaylord,Holt, e Kenny, 2003; Wolfe, Crooks, Lee, McIntyre-
Smith e Jaffe, 2003).

Con respecto aos problemas de tipo externalizante, hai au-
tores que encontran unha forte relacién entre a exposicion &
violencia e determinados problemas de conduta que incremen-
tan o risco de agresion, de delincuencia e de perpetracién de
violencia (Calvete e Orue, 2011; Mrug e Windle, 2010; Weaver,
Borkowsky e Whitman, 2008). Herrera e McCloskey (2001) ato-
paron no seu estudo que 0 33% dos menores que foron expostos
& violencia doméstica foran remitidos polo menos unha vez ao
xulgado de menores, sendo os homes mdis propensos aos crimes
violentos e delitos contra a propiedade, e as mulleres a come-
ter mdis fugas e pequenos roubos. Asi mesmo, Wilson, Stover
e Berkowitz, (2009) encontraron na sda revisién cuantitativa
que nos estudos mdis rigorosos, ¢é dicir, aqueles que utilizaron
desefos prospectivos e grupos controis, o feito de ser testemuna
de violencia tifia unha relacion pequena, ainda que significativa,
coa conduta antisocial adolescente. Asi e todo, a meta-analise
de Wilson et al. (2009) puxo de manifesto a falta de uniformi-
dade nas conclusiéns dos diferentes traballos sobre os efectos
da exposicion 4 violencia doméstica, debido principalmente
ao emprego de diferentes metodoloxias, poboacidns e concep-
tualizaciéns da violencia. A pesar da disparidade de resultados
e a falta dunha conclusién definitiva, a exposicion 4 violencia
doméstica foi introducida como un factor de risco nalgun dos
instrumentos mdis destacados sobre predicion do risco de vio-
lencia en mozos, como o SAVRY (Borum, Bartel e Forth, 2006).

Tendo en conta esta informacion, o obxectivo principal des-
te traballo é analizar a relacion entre a exposicion 4 violencia fa-
miliar na infancia e a conduta antisocial dos menores que foron
testemunas deste tipo de situacions. Ademais, preténdese com-
probar a posible existencia de diferenzas significativas entre os

menores procedentes de centros de reeducacion e os menores
procedentes de centros de proteccién en canto & exposicion a
malos tratos na infancia e ao tipo de consecuencias analizadas.

METODO

Participantes

A mostra total do estudo estivo composta por 355 adolescentes,
dos cales un 73,9% foron varéns. Un 57% destes menores proce-
dian de centros de reeducacién, mentres que o resto procedia
de centros de proteccidn, todos eles pertencentes 4 comunidade
auténoma de Galicia. Participaron na recollida de datos un total
de 9 centros de reeducacion e 19 centros de proteccién situados
nas catro provincias galegas. O rango de idade oscilou entre os
12 e 0s 21 anos, cunha media de 17,12 anos nos centros de reedu-
cacidn e de 14,89 nos centros de proteccion.

Procedemento

Tras obter os permisos necesarios para a recollida de datos nos
diferentes centros de reeducacién e proteccion, solicitouse a
presenza dos responsables dos distintos centros nas reunidns
informativas onde se presentou a investigacion e se solicitou
a colaboracién dos seus centros. En todos os centros que se
mostraron dispostos a colaborar na investigacion explicouse
aos menores o obxectivo do estudo e solicitouse a stia colabo-
racion, garantindolles o tratamento confidencial e anénimo
dos datos utilizados na investigacién. Para a recollida de datos
empregouse o protocolo en lina «Valoracién do risco en ado-
lescentes infractores» (VRAIL; Luengo, Cutrin e Maneiro, 2015),
composto por un apartado para técnicos e dous apartados para
mozos, nos que se recolleu a informacion utilizada neste estudo.
Estes apartados foron cumpridos de forma individual para cada
suxeito nos propios centros en que se encontraban internados.
Os menores recibiron instruciéns especificas sobre como res-
ponder os items e estiveron acompanados en todo momento

polo técnico responsable da sta aplicacién. O protocolo para os
técnicos foi cumprido polo equipo técnico dos centros, a partir
de observacions, entrevistas previas e datos de arquivo.

Variables e instrumentos

A exposicion 4 violencia familiar foi avaliada mediante a respos-
ta dos profesionais dos centros de menores 4 seguinte pregunta
criterio: «Presenciou o menor malos tratos na familia (entre
os pais ou destes cara a algtin dos irméns do mozo)?», incluida
dentro do cuestionario en lifia para técnicos. Os menores foron
clasificados en dous grupos: un grupo de menores onde exis-
tia constancia de exposicion 4 violencia familiar e outro grupo
onde non se rexistraron episodios violentos deste tipo.

Para avaliar a conduta antisocial dos adolescentes utilizouse
informacién proporcionada polo equipo técnico dos centros
e datos de autoinforme cubertos polos propios menores. Os
técnicos completaron un apartado, incluido no cuestionario en
lina, onde debian especificar o nimero e tipo de actos violentos,
asi como a idade que tiflan os menores ao levar a cabo estes
actos. Para iso, definiuse o acto violento como «unha agresion
ou un acto de violencia fisica que ¢ suficientemente grave para
causar dano a outra persoa ou persoas (como cortes, morados,
roturas de 8sos, morte, etc.) sen importar se efectivamente hai
dano resultante; calquera acto forzoso de agresién sexual; ou
unha ameaza contra outra persoa que se proferiu sostendo unha
arma» (Borum et al,, 2006). As ameazas feitas sen agresion ou
violencia fisica e as agresions menores que non pareza que vaian
ter como resultado un dano non foron consideradas actos vio-
lentos.

Para a anélise dos problemas de conduta autoinformados
polos menores utilizouse unha versién reducida do Cuestio-
nario de Conduta Antisocial (cca) (Luengo, Otero, Romero,
Go6mez-Fraguela e Tavares, 1999). Este cuestionario avalia catro
dimensiéns de conduta antisocial: agresion (6 items), condu-
ta contra normas (6 items), roubo (6 items) e vandalismo (6
items). Cada un dos items foi valorado nun rango de catro al-

ternativas de resposta, desde «nunca» ata «con frecuencia»,
en funcién da frecuencia coa cal se realizou ese comportamen-
to no ultimo ano. Os valores de consistencia interna (alfa de
Cronbach) obtidos foron: ,88 (agresién), ,85 (conduta contra
normas), ,89 (roubo) e,83 (vandalismo).

Andlise de datos

Realizdronse tidboas de continxencia para comprobar a posible
existencia de diferenzas significativas entre os menores proce-
dentes de centros de reeducacidn e os de centros de proteccion,
asi como as posibles diferenzas de xénero en cada tipo de centro,
con respecto 4 presenza de violencia familiar. Do mesmo modo,
levaronse a cabo tdboas de continxencia co fin de analizar as
posibles diferenzas significativas entre os menores de centros
de proteccion e os de centros de reeducacién, tendo en conta o
papel da presenza de malos tratos na familia, con respecto aos
actos violentos previos rexistrados por estes mozos. Por outro
lado, realizouse unha andlise da varianza univariante (ANOVA)
co fin de comprobar a influencia do centro de procedencia dos
menores e da presenza de malos tratos na familia sobre o nume-
ro total de actos violentos previos. Por dltimo, levouse a cabo
unha andlise multivariante da varianza (MANOVA) que incluiu
os factores «tipo de centro de procedencia» (reeducacién,
proteccién) e «presenza de violencia familiar> (violencia, non
violencia), con respecto a cada unha das catro dimensiéns do
Cuestionario de Conduta Antisocial. Para a realizacién da and-
lise de datos utilizouse o paquete estatistico spss, versién 20.0.

Resultados

Segundo as respostas dos técnicos, un 34,6% dos menores da
mostra total presenciaron violencia na familia (n =123 ), mentres
que un 65,4% (n = 232) non tefien constancia de que se produ-
cisen malos tratos ou estes non foron recollidos no ficheiro de
datos. A Tdboa 1 mostra as frecuencias entre as ddas condicidns
desta variable, o xénero e o tipo de centro de procedencia. A
andlise de continxencias mediante a proba khi cadrado de Pear-

son non evidencia diferenzas significativas en canto ao xénero
nin nos centros de reeducacion (XZ =,284;p= ,594), nin nos
centros de proteccion (x* =,843; p =,359) indicando que o grao
de exposicion 4 violencia familiar non difire significativamente
entre homes e mulleres en ningun dos dous tipos de centros.
Non obstante, obsérvanse diferenzas significativas entre a mos-

A PRESEN-
7A DE MALOS tra total de menores de centros de reeducacion e a mostra total
TRATOS NA FAMILIA de menores de centros de proteccién (x* = 4,413; p < ,05), indi-
RELACIONASE SIG- cando unha maior presenza de malos tratos na familia na mostra
NIFICATIVAMENTE procedente de centros de proteccion.
COAS CONDUTAS
AGRESIVAS, AS CON-
DUTAS CONTRA TABoA 1. PRESENCIA DE MALOS TRATOS NA FAMILIA
NORMASE O T
VANDALISMO.
Violencia Sen violencia Total
Reeducacion
Homes 40 (23,1%) 133 (76,9%) 173 (100%)
Mulleres 5(18,5%) 22 (81,5%) 27 (100%)
Total 45 (22,5%) 155 (77,5%) 200 (100%)
Proteccion
POSIBLE INFLUEN- Homes 44 (47,3%) 49 (52,7%) 93 (100%)
CIA NOS RAPACES Mulleres 34 (54,8%) 28 (45,2%) 62 (100%)
PROCEDENTES DA Total 78 (50,3%) 77 (49,7%) 155 (100%)
REEDUCACION DE
CONDICIONANTES Téboa 1. Frecuencia de violencia familiar presenciada en funcién do xénero e
DE TIPO PERSOAL/ do centro de procedencia da mostra.
TEMPERAMENTAL.

Para comprobar a posible existencia de diferenzas significati-
vas na presenza de actos violentos levados a cabo polos menores
con respecto & exposicion a violencia familiar, levouse a cabo
unha tiboa de continxencias tendo en conta o tipo de centro
de procedencia. Os datos sobre este tipo de conduta antisocial
foron proporcionados polos técnicos responsables da avalia-
cién dos menores a través da pregunta criterio sobre os actos
violentos previos. A Taboa 2 recolle a frecuencia de casos con

TABOA 2
L
Actos violentos Sen actos
previos violentos previos Total
Reeducacion

Violencia 34 (77,3%) 10 (22,7%) 44 (100%)
Senviolencia 92 (63,4%) 53 (36,6%) 145 (100%)
Total 126 (66,7%) 63 (33%) 189 (100%)

Proteccion
Violencia 27 (34,6%) 51 (65,4%) 58 (100%)
Sen violencia 13 (16,0%) 68 (84,0%) 81 (100%)
Total 40 (25,2%) 119 (74,8%) 159 (100%)

Taboa 2. Frecuencia de casos con actos violentos previos en menores pro-
cedentes de fogares con e sen violencia familiar en centros de reeducacion e
centros de proteccion.

actos violentos previos en funcién da presenza de malos tratos
na familia, tanto en centros de proteccién como en centros de
reeducacién. Cando se ten en conta unicamente a mostra de
centros de reeducacion, a proba khi cadrado de Pearson non
mostra diferenzas significativas na presenza de actos violentos
previos entre os menores que foron testemunas de violencia
familiar e aqueles que non foron expostos a este tipo de episo-
dios (3% = 2,903, p = ,088). Non obstante, se temos en conta a
mostra procedente de centros de proteccion, obsérvanse dife-
renzas significativas na presenza de actos violentos previos entre
0s mozos que foron testemunas de malos tratos na familia e os
que non foron expostos a este tipo de violencia (3> =7,275, p <
,05), sendo os menores que presenciaron malos tratos no ambi-
to doméstico os que rexistran mdis actos violentos.

Os resultados da ANOVA, que inclile como variable depen-
dente o numero total de actos violentos dos menores, infor-
mado polos técnicos sobre os datos de arquivo dos mozos, e
que foron obtidos a partir dos factores «presenza de violencia

familiar» e «tipo de centro de procedencia», non evidenciaron
unha interaccién significativa entre ambas as duas variables (F
2, 345 = ,017; p = ,433). Non obstante, obtivose un efecto signifi-
cativo relacionado co centro de procedencia (F ,, ;45 = 40,435;
p < ,001), indicando que os menores procedentes de centros
de reeducacion rexistran un nimero total de actos violentos
significativamente maior que os procedentes do dmbito de pro-
teccion. Do mesmo modo, a variable presenza de malos tratos
na familia tamén rexistrou un efecto principal significativo (F,
345 = 4535, P < ,05), mostrando que aqueles menores que foron
expostos rexistran mais actos violentos (M =1,71; SD = 3,38) en
comparacién con aqueles mozos que non foron testemunas des-
te tipo de situaciéns familiares (M = 1,59; SD = 3,19).

Levouse a cabo unha MANOVA para analizar os efectos da
exposicion 4 violencia familiar sobre os autoinformes dos me-
nores con respecto 4 siia conduta antisocial. Incluironse como
variables independentes a presenza de malos tratos na familia e
o centro de procedencia da mostra e como variables dependen-
tes as puntuacions nas dreas de condutas agresivas, condutas
contra normas, roubo e vandalismo do cca. Os resultados apa-
recen representados na Téboa 3.

TABOA 3.
i
Reeducacion Proteccion Total
Violencia X DEN . Violencia . En . Violencia . =2 .
violencia violencia violencia
Condutas
—— 8,60 (5,64) 6,77 (4,83) 6,50(5,05) 3,77(3,99) 7,29(535) 5,84 (4,78)
Condutas
contra normas 8,76 (420) 7,43 (4,34) 530(446) 3,37(3,19) 6,60 (4,66) 6,18 (4,43)
Roubo 5,76 (5,45)  5,28(5,13)  3,55(4,83) 1,64 (3,46) 4,38(5,16) 4,16 (4,96)
Vandalismo 5,71 (4,48)  4,03(3,96) 3,25(4,11) 2,00(3,24) 4,17 (4,40) 3,41 (3,86)

Taboa 3. Medias e desviacidns tipicas nas diferentes dreas do CCA en funcién
da exposicion a violencia familiar e do centro de procedencia da mostra.

As anélises revelaron un efecto principal significativo da
variable centro de procedencia en todas as éreas do cca ana-
lizadas: condutas agresivas (F ., 190 = 16,961; p < ,001); condu-
tas contra normas (F ,, 299 = 50,334; p < ,001); roubo (F ,, 590
=22,429; p < ,001), e vandalismo (F ,, »90 = 19,865; p < ,001),
indicando que os menores de centros de reeducacién obtefien
puntuacions madis elevadas en todas as dreas en comparacién
cos menores de centros de proteccion. Igualmente, obsérvase
un efecto principal significativo da variable presenza de malos
tratos na familia nas dreas do cuestionario de condutas agresi-
vas (F, 290 = 13,652; p < ,001); condutas contra normas (F 5 50,
=9,451; p <,05) e vandalismo (F ,, .49 = 8,428; p <,05), 0 que
significa que a exposicién durante a infancia inflae nas condutas
antisociais levadas a cabo polos menores.

DISCUSION

Os resultados atopados neste estudo informan de que o nivel
de exposicion 4 violencia familiar non difire significativamente
entre homes e mulleres, tanto nos centros de reeducacién como
nos centros de proteccién. Ainda que non hai demasiados estu-
dos que inclian datos acerca disto, a maioria non encontraron
diferenzas significativas entre ambos os dous sexos en canto ao
grao de exposicion 4 violencia familiar e os seus efectos sobre
a conduta antisocial (Kitzman et al., 2003; Justicia e Cantdn,
2011).

Por outro lado, atopouse que un maior nimero de suxeitos
procedentes de centros de proteccién presenciaron algun epi-
sodio de violencia familiar, en comparacién con aqueles pro-
cedentes de centros de reeducacion. Este feito concorda cos
resultados esperados, xa que unha das causas principais de re-
mision e de internamento en centros de proteccion é aquela que
ten que ver con problemas ou déficits familiares. A presenza dun
maior nimero de suxeitos expostos a este tipo de violencia nos
centros de proteccidn era de esperar e, en parte, valida o item
empregado para analizar esta variable.

Os datos obtidos a partir da informacién dos técnicos so-
bre a presenza de actos violentos levados a cabo polos meno-
res informan dunha influencia significativa da exposicién aos
malos tratos na infancia, ainda que unicamente en centros de
proteccién. E dicir, unha porcentaxe significativamente maior
de adolescentes en centros de proteccion con antecedentes de
comportamentos violentos informa de ter presenciado algun
episodio de malos tratos na familia, en comparacién con aqueles
que non foron expostos 4 violencia no fogar. Non obstante, nos
centros de reeducacién non se encontran diferenzas significati-
vas con respecto 4 presenza de actos violentos previos entre os
grupos de suxeitos expostos ou non 4 violencia familiar. Xa que
os centros de reeducacién estdn destinados ao cumprimento
de medidas xudiciais cando os menores cometan algun tipo de
delito, sen necesidade de que estes convivisen previamente en
familias disfuncionais ou violentas, serd menos probable que
estes mozos presenciasen malos tratos familiares.

Con respecto ao numero total de antecedentes violentos
encontrouse, como era de esperar, que os menores de centros
de reeducacién superaban significativamente os dos rapaces
do dmbito de proteccion. Estas diferenzas en funcién da pro-
cedencia da mostra non foron atopadas en estudos previos.
Kitzman et al. (2003) incluiron na stia meta-anélise estudos
que utilizaron mostras procedentes de centros de proteccién
para mulleres vitimas de violencia doméstica, mostras escolares
ou da comunidade, mostras da comunidade en risco e mostras
clinicas. Tras a comparacion entre grupos non encontraron di-
ferenzas significativas nos tamanos do efecto con respecto aos
problemas internalizantes e externalizantes. Evans et al. (2008)
confirmaron estes resultados ao non atopar diferenzas signifi-
cativas entre as mostras procedentes de centros de proteccién
para mulleres maltratadas, mostras da comunidade e mostras
procedentes de axencias de maltrato. A anélise destes resultados
en estudos posteriores seria de grande utilidade para identificar
un dmbito de intervencién no cal haberia que facer especial fin-
capé: os centros de reeducacion e de proteccion.

As andlises revelaron tamén que aqueles menores que pre-
senciaron violencia no dmbito doméstico na infancia informa-

ron dun nimero significativamente maior de actos violentos
previos, en comparacion cos que non foron testemunas dos de-
vanditos episodios. Estes datos vefien confirmar os achados de
diferentes estudos sobre a influencia da exposicion 4 violencia
familiar na conduta violenta ou agresiva dos menores (Ireland e
Smith, 2009; Mrug e Windle, 2010; Weaver et al., 2008).

As anélises dos datos autoinformados polos menores me-
diante o Cuestionario de Conduta Antisocial van na mesma lifia
que os informados polos técnicos, apoiando a hip6tese sobre a
influencia da exposicion 4 violencia no fogar no dominio exter-
nalizante, incluindo delincuencia e condutas agresivas (Ireland
e Smith, 2009; Moylan et al,, 2010; Orue e Calvete, 2012). Espe-
cificamente, a presenza de malos tratos na familia relacidénase
significativamente coas condutas agresivas, coas condutas con-
tra normas e co vandalismo, avaliado a través do cuestionario
de conduta antisocial. Ao igual que nos datos rexistrados polos
técnicos, tamén son os menores procedentes de centros de ree-
ducacién os de mais puntuacion en todas as dreas do cuestiona-
rio, en comparacién cos mozos de centros de proteccion.

Os resultados do estudo apoian, polo tanto, a hipotese da
influencia negativa da exposicion 4 violencia familiar sobre as
condutas antisociais dos menores, tanto a través dos datos sobre
actos violentos achegados polos técnicos responsables dos me-
nores, como os datos sobre conduta antisocial autoinformados
polos propios mozos. Ademais, como esperabamos, os menores
procedentes de centros de proteccién rexistraron unha porcen-
taxe maior de exposicién aos malos tratos na familia, mentres
que os menores procedentes de centros de reeducacion infor-
maron dun maior numero de condutas antisociais. Iso poderia
suxerir unha maior influencia nos rapaces procedentes de re-
educacion de condicionantes de tipo persoal/temperamental
(con menor determinacién contextual) e, en sentido contrario,
uns miis evidentes condicionantes de tipo familiar/contextual
nos rapaces provenientes dos centros de proteccion.

Este estudo conta con algunhas limitaciéns. En primeiro lu-
gar, a desproporcién no numero de homes e mulleres da mostra,
sendo moito menor o nimero destas. En segundo lugar, e malia

que parece ter funcionado satisfactoriamente, a avaliacién da
exposicion dos menores 4 violencia familiar foi levada a cabo a
través dun unico item, respondido polos técnicos dos centros.
Ademais, este item proporcionou informacién unicamente so-
bre a presenza de «malos tratos>» na familia, sen ter en conta
outros factores como o tipo de violencia ou a frecuencia. Algins
autores destacan que as diferentes dimensiéns que caracterizan
a violencia no fogar poden ter implicaciéns importantes nas
reacciéns dos menores (Holden, 2003). En terceiro lugar, a ex-
posicién 4 violencia foi avaliada a través dun desefio transversal,
utilizando informacién retrospectiva, o que dificulta o estable-
cemento dunha relacién de causa-efecto entre a presenza de
violencia familiar e a conduta antisocial nos menores. Ademais,
autores como Widom (1989) ou Wilson et al. (2008) destacan
nas suas revisiéns que a utilizacién de estudos retrospectivos
pode sobrevalorar o nivel de exposicién 4 violencia en delin-
cuentes como unha posible xustificacion dos actos ou desexabi-
lidade social. Por tltimo, s6 se empregaron mostras procedentes
de centros de menores, o que dificultaria a xeneralizacion ao
conxunto da poboacién.

